
Il vent ha 
midà direcziun
� (anr/ac) La dumonda da Daniel Al-
bertin (pcd Alvagnia) concernent la fi-
nanziaziun dals parcs da la natira en
il chantun Grischun ha sveglià ier
blera simpatia per quels parcs entai-
fer il cussegl grond. Avant paucs onns
era la bainvulientscha vers ils parcs
anc main derasada en il cussegl. Il 
deputà Christoph Jaag (ps Aschera) è stà
surstà da la critica da las organisaziuns
da l’ambient vers ils parcs grischuns che
sajan, tenor las organisaziun per la pro-
tecziun da l’ambient, drizzads memia
fitg ad interess economics enstagl a fa-
vur da la natira. Avant paucs onns,
uschia Christoph Jaag, vegnevia accen-
tuà critica sulet pervia da la mancanza
da perspectivas economicas e plivalur.
«La discussiun actuala mussa ch’ils
parcs en equilibrads e sin buna via». Il
motiv da la discussiun en il cussegl
grond è stada la dumonda dad Daniel
Albertin (pcs Alvagni) davart la finanz-
iaziun dals parcs inoltrada en la sessiun
dal december passà. Cusseglier guver-
nativ Martin Jäger ha prì posiziun ier sin
quella damonda e fatg valair che la fi-
nanziaziun saja segirada enfin l’onn
2018. I saja chaussa dal cussegl grond
da discutar e decider la summa ch’el
veglia metter a disposiziun per ils parcs
entaifer il tractament dal preventiv. Il
cusse-glier guvernativ e minister dals
parcs en il chantun Grischun ha avertì
da cumparegliar las summas a disposi-
ziun als parcs da la natira dals singuls
chantuns. Il chantun Grischun mettia a
disposiziun 1,06 milliuns francs l’onn a
ses parcs Ela, Beverin, Adula, Biosfera
Val Müstair ed Arena tectonica Sardo-
na. Quai saja bain la pli gronda summa
en paregliaziun cun ils chantuns Berna
e Valais, dentant la pli pintga summa
per parc. Ils ulteriurs chantuns nun ha-
jan tants parcs sco il Grischun, ha Mar-
tin Jäger puntuà. La maioritad dals vo-
tums curdads en il cussegl grond pertu-
tgant la damonda Albertin ha accentuà
la valur dals parcs per il turissem da
stad.

Extender ils servetschs da la ANR
Il cussegl grond ha sustegnì l'incumbensa parlamentara da deputà Daniel Albertin (pcd Alvaschein)

Nagina indicaziun 
dals dretgs legals

Il parlament è cunter inditgar ils dretgs legals tar v
� (anr/ac) Il cussegl grond è suandà al 
parairi da la regenza e da la maioritad 
da la cumissiun è desista d’ina indica-
ziun dals dretgs legals en il carnet da 
votar. Dentant ha la revisiun parziala 
da la lescha dals dretgs politics en il 
chantun Grischun, tractada ier dal 
cussegl grond, sclerì las cumpetenzas 
en in cas da recurs. Basegna il carnet da 
votar, repartgì avant mintga votaziun al 
singul votant, dad ina indicaziun dals 
dretgs legals? Avant dus onns era il cus-
segl grond anc da l’avis che quai saja ne-
cessari ed ha sustegnì ina intervenziun 
dal deputà Bruno Tscholl (pld Cuira).  En 
la veglia da la regenza grischuna sco quai 
ch’il cusseglier guvernativ Martin Jäger
ha accentuà avant il cussegl grond il mar-
di passà. Entaifer ils dus onns passads ha 
il cussegl dentant midà parairi e refusà 
d’amplificar l’artitgel 22 cun la pretensi-
un d’integrar en il carnet da votar ina in-
dicaziun concernent ils dretgs legals per 
votantas e votants ch’èn da l’avis che las 
indicaziuns dal carnet sajan falladas. Il 
cussegl è suandà al parairi da la regenza e 
da la maioritad da la cumissiun cun 68 
vers 37 vuschs. Per la maioritad da la cu-
missiun ha Maurizio Michael (pld Bre-
gaglia) fatg valair che las indicaziuns dals 
dretgs legals vegnian communitgadas 
cun ils resultads da votaziun. Uschia saja 
ina ulteriura publicaziun en il carnet da 

votar betg necessaria. Insu
ina publicaziun en quest c
pressiun che las indicaziun
sajan betg suffizientas. Con
(ps Cuira) ha pledà per la
la cumissiun è visà a l’incu
politica d’informar votanta
vart lur dretgs. L’indicaziu
legals publitgads ensemen
tads da votaziun en il fegl
tunal cuntanschi sulet ina 
suveran. Cusseglier guve
Jäger ha menziunà che la re
adina encunter l’indicaziu
legals en il carnet da vota
ch’il carnet da votar da la 
na cuntegnia betg ina tala
era nagins carnets dals u
tuns. 

Martin Jäger ha tuttina 
purtanza da la revisun da l
dretgs politics. Numnada
nar cler las cumpetenzas p
curs en connex cun il tex
votar. Avant trais onns è sa
cumpetenzas d’entrar en 
erian betg scleridas. Lu ha
suenter la votaziun per il n
ministrativ dal chantun. Q
la revisiun da la lescha per 
tica en il chantun Grischu
da dubitaivla. Il cussegl gr
tà la revisiun cun 95 vers i

L’emprim da matg resta en 
Grischun di da lavur

Parlament ha revedì la lescha davart ils dis da paus publics
� (anr/fa) Cun la finamira da proteger 
vinavant la quietezza durant ils dis da 
festa ha il cussegl grond approvà un-
animamain la revisiun parziala da 
questa lescha. Las vischnancas sur-
vegnan qua dapli cumpetenzas.  «La le-
scha vertenta davart ils dis da paus pu-
blics deriva da l’onn 1986, ils ultims bu-
namain 30 ons n’è ella betg pli vegnida 
midada. Entant hai dentant dà mida-
ments hai dà dentant en nossa societad», 
ha ditg Christina Bucher-Brini (ps, Cui-
ra), la presidenta da la cumissiun prede-
liberanta. Che la glieud sa cuntegnia 
ozendi auter durant ses temp liber ed ha-
ja era il giavisch da sa scuntrar, da pren-
der part ad arranschaments culturals e da 
far sport, ha ella concretisà. Durant la 
sessiun da zercladur da l’onn 2007 era 
vegnida inoltrada en il cussegl grond l’in-
cumbensa Meyer Persili, la quala duman-
dava era ina revisiun da la lescha dals dis 
da paus publics. «Dapi quella giada èn il 
cuntegnair ed ils basegns anc ina giada sa 
midads, perquai uss questa revisiun par-
ziala», ha ditg Bucher-Brini. Senza cun-
travusch ha decis il parlament da tractar 
la lescha. 

«Protecziun dals sentiments
religius vinavant garantida»

Suenter la procedura da consultaziun
èn entradas 35 posiziuns da quatter

partidas, 16 autoritads communalas e
sis chantunalas. Mo tschintg s’han ex-
pressas da princip plitost cunter il mi-
dament da la lescha dals dis da paus
publics. Arranschaments che servan a
la sanadad, a la recreaziun, al sport, a
la cultura u al divertiment duain esser
pussaivlas en avegnir als dis da paus
publics, cun excepziun dals firads im-
purtants sco Venderdi sontg, Pasca,
Tschuncaisma, Nadal ed il Di da roga-
ziun federala. «Per pudair realisar du-
rant quels dis tuttina occurrenzas dov-
ran ils organisaturs la lubientscha da
las vischnancas, las qualas observan
ch’ils sentiments religius dals abitants
na vegnian betg tangads», ha declerà la
presidenta da la cumissiun, «in open
air sper la baselgia p.ex. vegn ad esser
scumandà era en l’avegnir, mussar in
film en in kino è dentant pussaivel.»

Cumissiun mo en
in punct da different avis

La regenza ha survegnì lauds dals com-
members da la cumissiun predelibe-
ronta per sia proposta da revisiun. Be
tar la dumonda, sche l’emprim da
matg duai esser in di da festa uffizial u
betg devi duas opiniuns. «Nus essan da
l’avis ch’ils 1. da matg, ch’è in di da fes-
ta sin tut il mund, duess esser quai era
en Grischun», ha ditg la pledadra da la

minoritad da la cumissiun Erika Ca-
henzli-Philipp (ps, Tschintg Vitgs).
«Quel di tira endament l’impurtanza
da la giustia sociala», ha ditg Jon Pult
(ps, Cuira) ed appellà a las deputadas e
deputads da tut las partidas dad esser
generus e dir gea a quella proposta.» La
maioritad dals deputads che han pren-
dì il pled era d’auter avis: Che en vista
a la situaziun economica malsegira sa-
ja da renunziar ad in ulteriur di da fes-
ta, è stà l’opiniun p.ex. da Claudia
Troncana-Sauer (pld, Engiadin’Ota),
Martin Wieland (pld, Trin) ed Ernst
Sax (pcd, Rueun).

Cler resultat per ils 1. da matg sco 
di da lavur

Cusseglier guvernativ Martin Jäger ha
menziunà che mo quatter da las 35 po-
siziuns entradas hajan pretendì ils 1. da
matg sco di da festa, «perquai è la re-
genza dal medem avis sco la maioritad
da la cumissiun.» Cun 98:16 vuschs ha
refusà il cussegl grond la proposta da
stgaffir ils 1. da matg in nov di da fes-
ta. Ils ulteriurs puncts da la revisiun
parziala n’han dà bler da discurrer.
Cun 111 : 0 vuschs e naginas abstenzi-
uns da la vusch ha approvà il parla-
ment grischun la revisiun parziala da la
lescha davart ils dis da paus sco propo-
nida da la regenza.

